
Gesundheit fur Frauen und Kinder
Santé pour femmes et enfants

Udruzenje, gradana



  
TERMS OF REFERENCE
Ekspert/ekspertkinja za realizuju supervizije stručnih lica angažovanih na podršci i pomoći žrtvama nasilja u porodici u Sigurnoj kući i Savjetovalištu i radu sa počiniocima nasilja u Muškom centru 
Udruženja građana „Budućnost“ Modriča
A. Pozicija: Ekspert/ekspertkinja za provođenje supervizije
B. Mjesto izvođenja: Modriča 
C. Trajanje: Januar 01, 2022 – Decembar 31, 2022
D. Period angažmana: redovne supervizije – jednom u dva mjeseca
E. POZADINA PROBLEMA
Udruženje građana „Budućnost“ je prije 21 godinu osnovalo prvu sigurnu kuću u Republici Srpskoj u okviru koje stručnjaci različitih profila pružaju zaštitu i podršku ranjivim i marginalizovanim ženama žrtvama rodno zasnovanog nasilja kroz sveobuhvatnu psiho-socijalnu podršku, pravnu pomoć, zdravstvenu zaštitu i programe ekonomskog osnaživanja. Muški centar osnovan je deset godina kasnije sa ciljem poboljšanja sigurnosti i dobrobiti žena i djece izloženih riziku od rodno zasnovanog nasilja, pružajući počiniteljima nasilja nad ženama i djevojčicama (VAWG) strukturirani psihosocijalni tretman za podršku njihovoj samokontroli i povećanju otpornosti na bilo koji oblik nasilja, a posebno nasilje prema ženama. 
Osoblje koje radi sa žrtvama rodno zasnovanog nasilja ili počiniteljima nasilja kontinuirano je usmjereno na pomaganje drugim ljudima, odnosno pružanje posredne ili neposredne pomoći. Pomagačka zanimanja
  predstavljaju veoma savjestan humanistički poziv kojega je potrebno ne samo raditi, nego i živjeti. Međutim, svakodnevno susretanje s brojnim tuđim životnim nedaćama može biti snažan izvor stresa s kojim se ponekad nije lako nositi. Stručnjaci najčešće nisu ni svjesni na koje načine njihov rad utiče na njih same te stoga ne traže potrebnu pomoć na vrijeme. Ako su i svjesni negativnih posljedica takvog rada, često im ne pridaju veliku pažnju u želji da primarno pomognu drugima (Ajduković i Ajduković, 1996). Sve to može dovesti do razvoja sindroma sagorijevanja na radu (burnout sindroma) koji sa sobom nosi značajne posljedice na psihičko i fizičko zdravlje zaposlenika, a u konačnici dovodi u pitanje kvalitet pružane usluge korisnicima.
Iako smo svi svakodnevno okruženi s različitim vrstama stresora, pomagačka zanimanja su posebno zahvaćena iznenadnim stresnim okolnostima i izazovnim situacijama koje mogu imati značajan negativan utjecaj na mentalno zdravlje zaposlenika u tim područjima rada. Prema definiciji Svjetske zdravstvene organizacije, mentalno zdravlje označava stanje dobrobiti u kojem se osoba može nositi s normalnim životnim stresom te raditi produktivno i plodonosno kako bi mogla doprinositi zajednici u kojoj živi. Vrlo je jednostavno uočiti da je stres jedan od primarnih faktora koji utiču na mentalno zdravlje zaposlenika u pomagačkim zanimanjima.

Radni ili profesionalni stres je posebna vrsta stresa, a svoje izvore ima u radnom okruženju pojedinca. Pritom je riječ o različitim psihološkim, bihevioralnim i fiziološkim štetnim reakcijama na situacije u kojima radni izazovi nisu u skladu s vlastitim mogućnostima i sposobnostima. Laički gledano, svakodnevne ljudske interakcije u brojnim situacijama stvaraju različite vrste nesporazuma i problema u komunikaciji, a u pomagačkim zanimanjima rad s ljudima je glavni zadatak. Stoga je vrlo jasno da je ponekad teško rješavati tuđe probleme. Osim što ozbiljno narušava mentalno zdravlje, profesionalni ili radni stres ima negativan učinak i na fizičko zdravlje. Činjenica je da stres potiče oslobađanje kortizola, hormona stresa, čija aktivacija slabi funkcije imunološkog sistema zbog čega pati cijeli organizam. Manjak apetita, nesanica, glavobolja, pad imuniteta i problemi s probavom su samo neke od mnogih posljedica stresa u pomagačkim zanimanjima. Uz to, vežu se i problemi s mentalnim zdravljem čije su posljedice najčešće: tjeskoba i zabrinutost te depresivno raspoloženje, smanjena produktivnost i radna učinkovitost, radna opterećenost i nejasnoća profesionalne uloge, nemogućnost napredovanja na radnom mjestu, osjećaj izloženosti i nesigurnosti na radnom mjestu, problemi balansiranja između profesionalnog i privatnog života, socijalna izolacija i manjak društvenih interakcija u privatnom životu, nemogućnost kvalitetnog izvršavanja porodičnih i drugih privatnih obaveza, manjak slobodnog vremena za uključivanje u opuštajuće hobije i rad na sebi. Najčešća posljedica profesionalnog stresa je burnout sindrom ili sindrom izgaranja koji predstavlja stanje emocionalne, fizičke i mentalne iscrpljenosti uzrokovane pretjeranim i dugotrajnim stresom. U takvim trenucima osoba počinje gubiti interes i motivaciju koja ju je dovela do preuzimanja određene uloge na samom početku, a nerijetko se javljaju i emocionalna iscrpljenost, nedostatak energije te osjećaj bespomoćnosti, beznadnosti i ogorčenosti.
F. CILJ 
Opšti cilj je zaštita mentalnog zdravlja, osnaživanje i jačanje samopouzdanja stručnih radnika kroz profesionalnu podršku, do poboljšanja kvaliteta usluga i unapređenja zadovoljstva korisnika.  
Svrha uspostavljanja procesa supervizije je da obezbijedi što kvalitetniji nivo usluga korisnicima i da omoguću stručnim radnicima da iskažu maksimum svojih potencijala u obavljanju svakodnevnih profesionalnih aktivnosti. 

G. OPSEG ZADATKA
Udruženje građana „Budućnost“ traži eksperta/ekspertkinju koji će jednom u dva mjeseca tokom 2022. godine provoditi redovne supervizije sa ciljem zaštite mentalnog zdravlja osoblja angažovanog u radu sa žrtvama rodno zasnovanog nasilja i radu sa počiniocima nasilja. 

H. ZADACI 
Supervizija obuhvata: 
· Intervencije po pitanju smanjenja stresa u svakodnevnom radu;
· Edukacije i radionice kako bi se prevenirala pojava profesionalnog stresa i sagorijevanja na poslu;

· Stručno i podržavajuće mentorstvo zaposlenim kojim će se pratiti:

· postojanje jasno definisalnih uloga, očekivanja i ciljeva na radnom mjestu;

· radna opterećenost, realne/nerealne norme u ispunjavanju radnih zadataka i administrativnih zahtjeva 

· radna atmosfera, međuljudski odnos, odnos sa kolegama, saradnicima, nadređenima, podređenima u organizaciji – team building aktivnosti kako bi se socijalna povezanost i podrška održale u radnom okruženju 

· balansiranje obaveza i zahtjeva iz privatnog i poslovnog života
· Podržavajuće funkcije:

· Zadovoljenje emocionalnih potreba superviziranih;

· Razgovor o osjećajima superviziranih vezanim uz konkretni slučaj;

· Upućivanje na tehnike za smanjivanje profesionalnog stresa

I. IZVJEŠTAVANJE
Angažovani ekspert/ekspertkinja će biti u redovnoj komunikaciji sa Ugovaračem te će se konsultovati sa istim tokom pripreme svake supervizije. Nakon održane supervizije angažovani ekspert ima obavezu da u roku od 7 dana dostavi izvještaj o supervizijskom procesu.
Korespodencija će se odvijati putem e-maila. 
J. VRIJEDNOST PONUDE I PLAĆANJE
Aplikant će u troškovniku dostaviti bruto iznos u BAM po jednoj superviziji. U cijenu jedne supervizije uključeni bruto naknada,troškovi prevoza, hrane i smještaja.

Porezi i doprinosi u skladu sa zakonom će biti obračunati i uplaćeni od strane Ugovarača.

Isplata za rad po ovom pozivu će biti definisana Ugovorom, na način da će isplata biti izvršena po okončanju svake pojedinačne supervizije i dostavljenog izvještaja.
Aplikant snosi troškove nastale tokom pripreme i podnošenja prijave. 
K. VREMENSKI OKVIR
	Opis
	Indikativni vremenski okvir

	Realizacija prve supervizije 
	Krajem februara 2022. godine

	Dinamika održavanja supervizija
	Jednom u dva mjeseca

	Broj dana za pripremu i izvještavanje
	6

	Broj održanih supervizija
	6


L. KVALIFIKACIJE EKSPERTA
Kvalifikacije i vještine:

· Formalno univerzitetsko obrazovanje u oblasti socijalnog rada, psihologije, pedagogije, sociologije, defektologije ili specijalne pedagogije,
Opšte i posebno profesionalno iskustvo:

· Najmanje 10 godina opšteg profesionalnog iskustva 
· Posebna znanja i vještine za obavljanje poslova supervizija

Ponude će se ocjenjivati uzimajući u obzir opšte i posebne kriterije iskustva i prethodne referense.
Ekspert/ekspertkinja će početi sa radom odmah nakon potpisivanja ugovora sa ugovaračem usluge. 

M. METODA PODNOŠENJA PRIJAVE
Svi zainteresirani prijavitelji na BHS jeziku dostavljaju:
· CV sa detaljnim informacijama o relevantnom iskustvu sa referencama, kao i popis prethodno realizovanih poslova

· Okvirni prijedlog metodologije i troškovnik. 
Ponuda obavezno sadrži PRIJAVA ZA SUPERVIZIJU i šalje se na sljedeću e-adresu: buducnostmd@yahoo.com najkasnije do 15.02.2022. godine do kraja dana.
Prijave zaprimljene nakon isteka roka za podnošenje ponuda neće se razmatrati.
� Pomagačke ili pomažuće profesije definišu se kao one profesije koje su usmjerene na pomaganje drugim ljudima u rješavanju njihovih životnih problema, a zajednička im je karakteristika lični kontakt klijenta u nevolji i pomagača (Ajduković i Ajduković, 1996).









